
UO’K 574.24 
ARACHIS HYPOGEAE L. TURIGA MANSUB KOLLEKSIYA NAMUNALARI 

BARGLARIDA SUV ALMASHINUV XUSUSIYATLARI 
N.A.O‘rinboyeva, talaba, Chirchiq davlat pedagogika universiteti, Chirchiq 

B.X. Amanov, prof., Chirchiq davlat pedagogika universiteti, Chirchiq 
 

Annotatsiya. Ushbu maqolada Toshkent viloyati sharoitida Arachis hypogeae L. turiga mansub 
xorijiy va mahalliy nav namunalari ekilib, ushbu o‘simlikning fiziologik parametrlari bo‘lgan suv 
miqdori, suv ushlash xususiyatlari va transpiratsiya jadalligi tahlil qilindi. O‘simlik barglaridagi 
umumiy suv miqdori o‘rganilayotgan boshlang‘ich manbani genotipik tarkibga ham bog‘liq ekanligi 

aniqlandi. Xorijiy va mahalliy kollektsiya nav va namunalarida o‘simlik barglaridagi umumiy suv 
miqdori ko‘rsatkichi 70,1-75,4% ni tashkil etdi. Indio (Braziliya) namunasidagi umumiy suv miqdori 
bo‘yicha yuqori ko‘rsatkich 75,4% ni tashkil eygan bo‘lsa, past ko‘rsatkich Nomsiz (Boliviya) 
namunasida (70,1%) aniqlandi. Bu holat o‘simliklar barglaridagi umumiy suv miqdori genotipik 
tarkibga ham bog‘liq ekanligini ko‘rsatadi. Barglarning suv ushlash xususiyati muhim fiziologik 
belgi bo‘yicha olgan natijalar turlicha bo‘lishi kuzatildi. Yeryong’oq namunalarida barglarda 
transpiratsiya jadalligi bo‘yicha past ko‘rsatkich Era Arna (Uganda) namunasida (79,6%) qayd 
etilgan bo‘lsa, ushbu belgi bo‘yicha yuqori ko‘rsatkich Nomsiz (Boliviya) namunasida (181,9%) 
aniqlandi. 

Kalit so‘zlar: yeryong‘oq, umumiy suv miqdori, transpiratsiya jadalligi, suv tanqisligi, suv 
muvozanati, variatsiya koeffitsienti. 

Аннотация. В данной статье в условиях Ташкентской области были посажены 
образцы зарубежных и местных сортов Arachis hypogeae L. и проанализированы 
физиологические показатели этого растения - содержание воды, водоудержание и скорость 
транспирации. Был определен, что общее количество воды в листьях растений зависит от 
генотипического состава изучаемого источника. Общая влажность листьев растений у 
зарубежных и местных коллекционных сортов и образцов составляла 70,1-75,4%. Самый 
высокий показатель общего содержания воды в образце Indio (Бразилия) составил 75,4%, а 
самый низкий показатель выявлен в образце Без названия (Боливия) (70,1%). Эта ситуация 
показывает, что общее количество воды в листьях растений зависит и от генотипического 
состава. Было замечено, что полученные результаты по свойствам водоудержания листьев 
различны Низкая скорость транспирации в листьях арахиса зафиксирована в образце Era 
Arna (Уганда) (79,6%), тогда как высокий показатель признака зафиксирован в образце Без 
названия (Боливия) (181,9%).  

Ключевые слова: арахис, общее содержание воды, скорость транспирации, дефицит 
воды, водный баланс, коэффициент вариации. 

Abstract. In this article, the physiological parameters of  the samples of foreign and local 
varieties belonging to Arachis hypogeae L. species - water content, water retention capacity and 
transpiration rate - were analyzed by planting them in the conditions of Tashkent region. It was found 
that the total amount of water in plant leaves depends on the genotypic composition of the studied 
initial source. The total water content of plant leaves in foreign and local collection varietal samples 
was 70,1-75,4%. The highest indicator of total water content in the Indio (Brazil) sample was 75.4%, 
while the lowest indicator was found in the Nomsiz (Bolivia) sample (70.1%). This shows that the 
total amount of water in the leaves of plants also depends on the genotypic composition. It was 
observed that the obtained results were different for the water retention, an important physiological 
characteristic of leaves. 

In peanut samples, the lowest rate of leaf transpiration intensity was recorded in the sample 
Era Arna (Uganda) (79,6%), while the highest rate for this trait was observed in the sample Nomsiz 
(Bolivia) (181,9 %). 

Key words: peanut, total water content, transpiration intensity, water deficiency, water 
balance, variation coefficient. 

 
Kirish. Suv tirik organizmlar, xususan o‘simliklarning o‘sishi va rivojlanishi uchun juda 

muhimdir. O‘simlik o‘zining ontogenezida juda ko‘p miqdorda suv sarflaydi (asosan, tanasi va bargi 
orqali buglatadi) [4]. 

 Suvning o'simlik tanasiga kirishi va sarflanishi suv muvozanati deyiladi. Ularning miqdori bir-
biriga mos keladi. Ammo yozning issiq-jazirama kunlarida transpirasiyaning miqdori ortadi va qabul 
qilinayotgan suv bug'lanayotgan suvning o'rnini bosa olmaydi va nisbiy tengsizlik paydo bo'ladi. Buni 
suv taqchilligi deyiladi. Yuqoridan suvni harakatga keltiruvchi kuch transpirasiya natijasida hosil 
bo'ladi. Transpirasiya haroratga, o'simlik turiga va tashqi muhit omillariga bog'liqdir. 

Transpiratsiya o‘simliklarda muhim va zarur fiziologik jarayonlardan biri bo‘lib, o‘simliklarni 
quruq va issiq ob-havo sharoitida haddan tashqari issiqlik va suvsizlanishdan saqlaydi, shuningdek, 

suv va unda erigan moddalarni o‘simlik tanasi bo‘ylab harakatlanishi, gaz almashinuvida muhim 
ahamiyatga ega. 

Arachis hypogaea L. navlarida barglarida  transpiratsiya jadalligining yuqori ko`rsatkichlari 
yoz oylari (iyun) da kuzatilib, bu bevosita havo harorati   va   nisbiy   namligiga   hamda   
o`simliklarning   biologik   xususiyatlariga   bog`liqdir. Arachis hypogaea L. turlari   o`simliklarining   
rivojlanish vegetatsiya  davrlarida   transpiratsiya   jadalligi   turlicha bo`lishi kuzatilgan. 
Transpiratsiya jadalligi deb bir metr kvadrat barg yuzasidan bir soat davomida bug‘latilgan suv 
miqdoriga aytiladi [5]. 

Jahon miqyosida oziq-ovqat uchun yetishtiriladigan o‘simliklar ko‘p bo‘lib, boshoqli, dukkakli 
va moyli ekinlar aholi iste’mol qiladigan oziq-ovqat mahsulotlar qatorida alohida o‘z o‘rniga ega [4]. 
Respublikamizda qishloq xo`jaligi mahsulotlarini ishlab chiqarishiga innovatsiya va zamonaviy ilm-
fan yutuqlarini joriy etish orqali ekinlarning yangi navlarini yaratish, istiqbolli o`simliklarni 
respublikamiz  sharoitida introduksiya qilish va ularning hosildorligi hamda stress omillarga 
chidamliligini oshirishga va ozuqaviy qiymatlarining yuqori bo‘lgan o‘simliklardan sanoatda 
foydalanishga alohida e’tibor qaratilmoqda. 

Arachis hypogeae L. turiga mansub navlarni yetishtirish uchun ushbu o‘simlikning fiziologik 
xususiyatlarini aniqlash va tahlil qilish muhim ahamiyatga ega. Qurg'oqchilik yeryong'oq uchun 
hosildorlikni cheklovchi asosiy omil bo'lib, transpiratsiya samaradorligini yaxshilashning asosiy 
maqsadi hisoblanadi [8]. Suv tanqisligi yeryong‘oqda (Arachis hypogaea L.) hosildorlikka ta'sir 
qiluvchi asosiy abiotik cheklovdir [7]. 

X.S. Samiyev [3] ning ta’kidlashicha, o‘simliklarning suv balansidagi muhim ko‘rsatkichlardan 
biri barglardagi umumiy suv miqdoridir. 

O‘simlikda transpiratsiya jarayoni bargi orqali suv bug‘latishdir va u fizik jarayon bo‘lib, suv 
barg hujayralararo bug‘ holiga o‘tib barg og‘izchalari orqali diffuziyalanadi va tashqi muhitga 
chiqariladi. Transpiratsiya jarayoni suvni o‘tkazuvchi naychalarning miqdori va o‘lchami (katta-
kichikligi), barg og‘izchalarining soni, kutikula qatlamining qalinligi, protoplazma kolloidlarining 
holati, hujayra shirasining konsentratsiyasi va hokazolarga bog‘liq. Suv o‘simlik poyasi bo‘ylab 
ko‘tariladi, transpiratsiya natijasida barglar hujayrasida so‘rish kuchi paydo bo‘lib, u ildiz tukchalari 
suvini so‘rib, barggacha yetkazadi [1]. Suv yo‘qotishlarining oldini olish uchun bug‘lanishni, ya'ni 
transpiratsiyani pasaytirish lozim [9]. 

O‘simliklarning normal hayotiy faoliyati uchun, ayniqsa gullash va mevalash fazalarida, 
ularning hujayralari yetarli darajada suvga to‘yingan bo‘lishi kerak, bu esa transpiratsiya orqali sodir 
bo‘ladi. 

Yeryong‘oq o‘simligining o‘sishi va rivojlanishi davomida asosiy assimilyatsiyalovchi organ - 
barglarida transpiratsiya jadalligi o‘rganildi. 

Arachis hypogaea L. muhim yog'li dukkakli o'simlik bo'lib, suv tanqisligi cheklovlariga 
ayniqsa zaifdir, chunki u odatda qumli tuproqlarda o'stiriladi [6]. 

Tadqiqot ob’yekti va metodologiya. Tadqiqot Chirchiq davlat pedagogika universiteti Tabiiy 
fanlar fakulteti “Biologiya” hamda “Genetika va evolutsion biologiya” kafedralariga qarashli tajriba 
maydonida bajarildi. 

Tadqiqot ob’yekti sifatida Arachis hypogeae L. turiga mansub Sineorello (Amerika), S.Zakatali 
294/1 (Rossiya), Valencia R30 (Isroil), Var Cuba (Yaponiya), Era Arna (Uganda), Indio (Braziliya), 
Tia onlen (Gvineya), 59-509 (Senegal), nomsiz (Boliviya), nomsiz (Hiniston) xorijiy namunalari 
hamda mahalliy Qibray-4 navi nazorat sifatida foydalanildi. Tajribada Arachis hypogeae L. Turiga 
mansub xorijiy va mahalliy namunalarida fizologik tajribalar o‘tkazildi. 

Olib borilgan tadqiqot ishlarida Arachis hypogeae L. turiga mansub xorijiy va mahalliy 
kolleksiya nav va namunalarining suv almashinuvining muhim fiziologik ko‘rsatkichlari quyidagi 
usullar bilan aniqlandi: 

Barglardagi umumiy suv miqdori [4] N.N.Tretyakov uslubi bo‘yicha; barglarning suvni ushlash 
xususiyati [2] va transpiratsiya jadalligi L.A.Ivanov metodlari orqali aniqlandi[1]. 

Transpiratsiya jadalligini hisoblashning eng sodda va aniq usuli (1950) L.A.Ivanov tomonidan 
taklif qilingan tez tortish usuli. Ushbu usul transpiratsiya organi massasining qisqa vaqt ichida 

o‘zgarishiga asoslanadi, metodning mazmuni barglar uzilgandan keyingi dastlabki daqiqalarda suv 
o‘simlikdan ajratilmagan organlarda bo‘lgani kabi bir xil tezlikda bug‘lanadi. Biroq, barg uzilgandan 
so‘ng suvning manbasidan uzilish yuzaga kelganligi sababli transpiratsiya intensivligi keskin oshishi 
mumkin. (Ushbu salbiy hodisani yumshatish yoki butunlay oldini olish uchun Transpiratsiya qiluvchi 
organ (novda yoki barg) ochiq havoda emas, balki eritilgan parafin ostida kesiladi, chunki kerosin 
tezda barg tomirlariga kirib boradi va qotib qoladi shu sababli o‘simlik tomirlarida suvning oqimi 
harakatiga qarshilik ko‘rsatadi. 

Bunda kun davomida, har 2 soatda (takrorlanish 3-5 marta), ya’ni ertalabki soat 8 dan 
kechqurungi soat 20 gacha o‘simlik barglarining dastlabgi og‘irligi, so‘ngra 3 minutdan keyingi 
og‘irligi tortiladi va daftarga yozib olinadi. Har 2 soatda bargni tortishdan avval havo harorati va 
havoning nisbiy namligi psixrometr orqali o‘lchanib turiladi va ko‘rsatkichlar daftarga yozib boriladi. 

Tadqiqot natijalari. Yeryong’oq namunalari barglaridagi umumiy suv miqdori ko‘rsatkichlari 
tahlil qilinganda o‘rtacha 70,1-75,4% ni tashkil etdi va ba’zi namunalar ko‘rsatkich qiymatlari bir-
biridan keskin farq qilishi kuzatilmadi. Olingan namunalar orasida umumiy suv miqdori bo‘yicha 
yuqori ko‘rsatkich Indio (Braziliya) namunasida 75,42,17%, variatsiya koeffitsiyenti 4,98% ni 
tashkil etgan bo ‘lsa, ushbu belgi bo‘yicha nisbatan past ko‘rsatkichlar Nomsiz (Boliviya) namunasida 
70,1% ni, Nomsiz (Hindiston) va Tia Onlen (Gvineya) va Qibray namunalarida 71,1%-71,0% ni 
tashkil etdi (1-jadval). 

 1-jadval 
№ Namunalar Umumiy suv miqdori, % 

x S x  
S V % 

1 Nomsiz (Boliviya) 70,12,88 4,98 7,11 
2 Sinorello (Amerika) 73,30,97 1,67 2,28 
3 S.Zakatali 294/1 72,11,84 3,18 4,41 
4 Nomsiz (Hindiston) 70,71,60 2,77 3,91 
5 Valencia R30 (Isroil) 73,90,56 0,97 1,32 
6 Var Cuba (Yaponiya) 74,00,59 1,02 1,38 
7 Era Arna (Uganda) 75,22,16 3,74 4,98 
8 Indio (Braziliya) 75,42,17 3,76 4,98 
9 Tia Onlen (Gvineya) 71,10,94 0,77 1,88 
10 59 – 509 (Senegal) 73,02,03 3,51 4,80 
11 Qibray 4 (O‘zbekiston) 71,00,91 1,58 2,23 

Tadqiqotlar davomida o‘simliklardagi fiziologik jarayonlarni o‘rganish va tahlil qilish uchun 
muhim bo‘lgan suv ushlash xususiyati ham tahlil qilindi. 

Suv saqlash qobiliyati ko‘pgina omillarga bog‘liq ravishda o‘simliklarda shakllanayotgan 
hosildorlikka katta ta’sir ko‘rsatadi. Suvni saqlash xususiyati o‘simliklarni turiga,yashash sharoitiga, 
barglarini tuzilish xususiyatlari bilan  bog’liq  bo‘ladi. O‘simliklarni suvni o‘zida saqlash xususiyatini 
aniqlab, ularni suv tanqisligiga chidamlilik darajasi haqida ham ma’lumotga ega bo‘lish mumkin.  

Tahlil qilingan natijalarga ko‘ra, o‘rganilgan yeryong‘oq o‘simligi barglarida suv ushlash 
xususiyati 19,3-33,1% ni tashkil etdi va ba’zi namunalarning ko‘rsatkichlari bir-biriga yaqinligi 
kuzatildi. Olib borilgan tadqiqotlar tahlili shuni ko‘rsatdiki, ushbu belgi bo‘yicha Nomsiz (Boliviya) 
namunasida 33,1% yuqori ko‘rsatkichni, shuningdek, Sinorello (Amerika) namunasida ham nisbatan 
yuqori 32,7% ni tashkil etdi. O‘rganilgan namunalar orasidagi eng past ko‘rsatkich S.Zakatali 294/1 
namunasida 19,3% bo‘lishi aniqlandi. Qolgan namunalarda analog ko‘rsatkichlar qayd etildi. 
Jumladan, Valencia R30 (Isroil) namunasida 29,8%, Indio (Braziliya) 27,3% va Qibray 4 
(O‘zbekiston) namunasida 25,8% ni tashkil etdi (2-jadval). 

2-jadval 
№ Namunalar Suv ushlash xususiyati, % 

x S x  
S V % 

1 Nomsiz (Boliviya) 33,18,22 14,2 42,96 
2 Sinorello (Amerika) 32,72,68 4,64 14,16 
3 S.Zakatali 294/1 19,35,79 10,02 51,74 
4 Nomsiz (Hindiston) 26,42,76 4,77 18,04 

5 Valencia R30 (Isroil) 29,83,70 6,41 21,47 
6 Var Cuba (Yaponiya) 21,64,43 7,66 35,39 
7 Era Arna (Uganda) 21,81,26 2,18 9,99 
8 Indio (Braziliya) 27,32,10 3,64 13,30 
9 Tia Onlen (Gvineya) 21,24,39 4,39 35,71 
10 59 – 509 (Senegal) 22,01,26 2,18 9,92 
11 Qibray 4 (O‘zbekiston) 25,81,69 2,92 11,32 

Tadqiqot davomida gullash fazasidagi yeryong’oq namunalarining transpiratsiya jadalligi ham 
qiyosiy tahlil qilindi. Kuzatilgan namunalarning ko‘rsatkichlariga ko‘ra transpiratsiya jadalligi 78,9-
181,9 mg/g.soat bo‘lishi aniqlandi. Jumladan, namunalar orasidagi eng past ko‘rsatkich S.Zakatali 
294/1 namunasida 78,9 mg/g.soat ni tashkil etdi. O‘rganilgan namunalar orasidagi yuqori ko‘rsatkich 
Nomsiz (Boliviya) namunasida (181,9 mg) kuzatildi (3-jadval). 

3-jadval 
№ Namunalar Transpasiyasi jadaligi, mg/g.soat 

x S x  
S V % 

1 Nomsiz (Boliviya) 181,94,71 8,14 4,48 
2 Sinorello ( Amerika) 141,32,74 4,75 3,36 
3 S.Zakatali 294/1 78,92,73 4,73 5,99 
4 Nomsiz (Hindiston) 122,82,89 5,01 4,08 
5 Valencia R30 (Isroil) 164,53,71 6,42 3,90 
6 Var Cuba (Yaponiya) 115,41,91 3,31 2,87 
7 Era Arna (Uganda) 79,62,16 3,74 4,70 
8 Indio (Braziliya) 116,23,74 6,48 5,57 
9 Tia Onlen (Gvineya) 164,33,47 6,01 3,65 
10 59 – 509 (Senegal) 118,34,14 7,15 6,05 
11 Qibray 4 (O‘zbekiston) 129,94,82 8,34 6,41 

Xulosa. Arachis hypogeae L. turiga mansub xorijiy mahalliy kollektsiya nav va namunalarida 
o‘simlik barglaridagi umumiy suv miqdori ko‘rsatkichi 70,1-75,4% ni tashkil etdi. Indio (Braziliya) 
namunasidagi umumiy suv miqdori bo‘yicha yuqori ko‘rsatkich 75,4% ni tashkil eygan bo‘lsa, past 
ko‘rsatkich Nomsiz (Boliviya) namunasida (70,1%) aniqlandi. Bu holat o‘simliklar barglaridagi 
umumiy suv miqdori genotipik tarkibga ham bog‘liq ekanligini ko‘rsatadi. Barglarning suv ushlash 
xususiyati muhim fiziologik belgi bo‘yicha olgan natijalar turlicha bo‘lishi kuzatildi. Yeryong’oq 
namunalarida barglarda transpiratsiya jadalligi bo‘yicha past ko‘rsatkich S.Zakatali 294/1 
namunasida (78,9 mg/g.soat) qayd etilgan bo‘lsa, ushbu belgi bo‘yicha yuqori ko‘rsatkich Nomsiz 
(Boliviya) namunasida (181,9 mg)  aniqlandi. Fiziologik ko‘rsatkichlaridan biri bo‘lgan suv ushlash 
miqdori bo‘yicha olingan tahlil natijalarida past ko‘rsatkichlar S.Zakatali 294/1 va Tia Onlen 
(Gvineya) namunasida kuzatilgan bo‘lsa, yuqori miqdor Nomsiz (Boliviya) va Sinorello (Amerika) 
namunalarida 33,1% - 32,7% ko‘rsatkichlar kuzatildi. 

SHIMOLI-G’ARBIY O’ZBEKISTON YER QANDALALARI (LYGAEIDAE) FAUNASI 
D.R.Romanov, tayanch doktorant, Xorazm Ma’mun akademiyasi, Xiva 

I.I. Аbdullaev, b.f.d., prof., Хоrazm Ma’mun akademiyasi, Хiva 
 
Аnnotatsiya. Ushbu maqolada Shimoli-g’arbiy O’zbekiston yarim qattiq qanotlilar yer 

qandalasi (Lygaeidae) faunasi tur tarkibi, tarqalishi va umumiy xususiyatlari to’g’risida ma’lumotlar 
keltirilgan. 

Kalit so’zlar: Pentatomomorpha, fiksator, Maleza, Lygaeidae, antenna, dorsolateral 
protorasik, morfologik, identifikatsiya, binokulyar mikroskop, qandala. 

Аннотация. В статье представлены сведения о видовом составе, распространении и 
общей характеристике фауны полужестких крылатых наземных кандалов (Lygaeidae) 
Северо-Западного Узбекистана. 

Ключевые слова: Пентатомоморфы, фиксатор, Малеза, наземники, усики, 
дорсолатеральный переднегрудной часть, морфологический, идентификация, бинокулярный 
микроскоп, клоп. 

Abstract. This article provides information on the species composition, distribution and general 
characteristics of the fauna of semi-rigid winged ground kandals (Lygaeidae) of North-western 
Uzbekistan. 

Key words: Pentatomomorpha, fixator, Malaise, Lygaeidae, antennae, dorsolateral 
prothoracic part, morphological, identification, binocular microscope, bug. 

 
Mavzuning dolzarbligi. Lygaeoidea Pentatomomorpha infraturkumdagi ikkinchi eng katta 

oila bo’lib,16 oiladan iborat 4660 dan ortiq turlarni o'z ichiga oladi [3; 6]. Lygaeoidea ko'pchiligi 
asosan urug'lar bilan oziqlanadi [7]. Blissidae, Colobathristidae, Malcidae va Piesmatidae asosan 
o'simlik sharbatini oziqlantiruvchi bo'lsa-da [5; 9], Berytidae asosan fitofaglar bo'lib, ba'zilari 
zararkunandalarga aylanadi. Garchi ba'zilari yirtqichlar ekanligi ko'rsatilgan [3] bo’lsada, lekin 
ba'zida ular urug'lar va o'simlik barglari bilan oziqlanadi [9]. 

Blissidae, Colobathristidae, Malcidae va Piesmatidae asosan o'simlik sharbatini oziqlantiruvchi 
bo'lsa-da [5; 9], Berytidae asosan fitofaglar bo'lib, ba'zilari zararkunandalarga aylangan. Shuningdek 
ularning ba'zilari Geocoridae oila vakillari yirtqichlar sifatida qayd etilgan [4], sunga qaramasdan 
ba'zida ular urug'lar va o'simlik barglari bilan oziqlanadi [9]. 

Lygaeoidea katta oilasi ichida Lygaeidae oilasi alohida ahamiyatga ega. Yer qandalalari yer 
sharida keng tarqalgan. Evropada 400 dan ortiq tur va kichik turlar ma'lum, ulardan 140 ga yaqini 
Markaziy Evropada tarqalgan. Grenlandiya va Chukotkada ular faoliyatu, tarqalishi uchun keng 
imkoniyatlar mavjud [1]. Bugungi kunda Lygaeidae ning to’rtta kenja oilasi tan olingan: 
Ischnorhynchinae, Lygaeinae, Lygaenocorinae va Orsillinae [3; 15]. Bu oila qayta tasniflangandan 
so'ng  mavjud 990 tur hasharotlar 112 avlodga birlashtirilgan [2]. 

Lygaeidae oilasi turlar soni bo'yicha Miridae oilasidan keyin ikkinchi o'rinda turadi va 
Hemiptera turlarining oltidan bir qismini o'z ichiga oladi.Bu oila vakillari mayda hasharotlar bo’lib, 
uzunligi 1-12 mm ni tashkil etadi, tana shakli juda xilma-xil. Aksariyat vakillari qoramtir, himoya 
tusda, shuningdek, qoramtir-sariq va qoramtir-qizil ranglarga ega bo'lgan ko'plab turlari xam mavjud 
[3]. Markaziy Evropada yer qandalalari odatda katta yoshdagi bosqichida, ba'zan tuxum shaklida 
qishlaydi. Aksariyat vakillar o'simlik urug'lari bilan oziqlanadi, shuningdek ulara qat'iy belgilangan 
turlar bilan oziqlanadigan oligofaglar va kamroq ixtisoslashgan polifaglardan iborat. 

Ushbu ishning maqsadi Lygaeidea oilasining o’ bitta turining taksonomiyasi va morfologik 
belgilarini ularni qayta tavsiflash orqali o'rganishdir. 

